
Ny, enkel og gratis 
behandling for hepatitt C  

Alle som ønskjer får no tilbod om gratis 
undersøking (blodprøve) og en ny og effektiv 
behandling for hepatitt C. 

Den nye behandlinga er en pillekur som varer i åtte 
til tolv veker. Behandlinga er trygg og har svært få 
biverknadar. 



Kvifor bør du ta hepatitt C på alvor?  
Hepatitt C skuldast eit virus som smitter via blod og kan gje infeksjon i levera. 
Dette kan over tid føre til skrumplever og leverkreft dersom det ikkje blir behandla. 

Det er rundt 10 000 til 12 000 personar som lever med hepatitt C i Noreg, og
mellom 300-400 personar blir smitta kvart år.

Er du i risikogruppa for hepatitt C?
Hepatitt C-viruset smittar gjennom blod. Personar som injiserer rusmiddel med 
sprøyte er særleg utsett dersom ein delar sprøyter og anna brukarutstyr. Rundt 
40 prosent i denne gruppa har hepatitt C. 

Andre risikogrupper er personar som har mottatt blodprodukt eller vore behandla 
på sjukehus i land med høg førekomst av hepatitt C.

For dei fleste vil symptoma være svake/diffuse, og ein kan vere smitta i fleire år 
(eller heile livet) utan å ha nokon plager eller symptom. 

Gratis undersøking og behandling
Om du er i LAR, vil du få tilbod om undersøking av hepatitt C på dine ordinære 
kontroller. Der får du også moglegheit til å delta i eit lokalt lågterskel hepatitt C-be-
handlingstilbod, om du har behov for det. 

I tillegg kan du ta kontakt med fastlegen din. Du treng ikkje å gje noko grunn til 
at du ønskjer undersøking for hepatitt C. Om du treng behandling, er den gratis. 


